
КОМИ РЕСПУБЛИКАЛÖН ОЛАНПАС

Коми Республикаса Оланподулö вежсьöмъяс пыртöм йылысь
Примитöма Коми Республикаса 

Каналан Сöветöн                                        2012 вося лӧддза-номъя тӧлысь 21 лунö

1 статья. Пыртны Коми Республикаса Оланподулö (Коми Республикаса Медвылыс Сöветлöн индöд-тшöктöмъяс, 1994, 2 №, 21 ст.; Коми Республикаса канму власьт органъяслöн индöд-тшöктöмъяс, 1996, 1 №, 438 ст., 2 №, 452 ст.; Республика, 1997, моз тӧлысь 28 лун; Коми Республикаса канму власьт органъяслöн индöд-тшöктöмъяс, 1998, 5 №, 834 ст.; 9 №, 913 ст.; 914 ст.; 1999, 2 №, 1026 ст.; 8 №, 1135 ст.; 2000, 9 №, 1360 ст.; 10 №, 1383 ст.; 2001, 3 №, 1560 ст.; 6 №, 1630 ст.; 2002, 1 №, 1856 ст.; 9 №, 2071 ст.; 2003, 4 №, 2468 ст.; 8 №, 2608 ст.; 2004, 4 №, 3088 ст.; 10 №, 3467 ст.; 11 №, 3542 ст.; 2005, 12 №, 4114 ст.; 4115 ст.; 2006, 1 №, 4188 ст.; 9 №, 4542 ст.; 2007, 3 №, 4731 ст.; 8 №, 4931 ст.; 9 №, 4983 ст.; 12 №, 5270 ст.; 2008, 2 №, 7 ст.; 5 №, 206 ст.; 2009, 11 №, 168 ст., 16 №, 258 ст.; 20 №, 350 ст.; 33 №, 606 ст.; 49 №, 986 ст.; 2010, 16 №, 299 ст.; 50 №, 1429 ст.; 2011, 37 №, 980 ст.) татшöм вежсьöмъяс:

1. 71 статьяын:

1) мöд юкӧнын «Каналан Сӧветӧ» кывъяс вежны «Коми Республикаса Каналан Сӧветӧ» кывъясöн;

2) коймӧд юкӧн гижны тадзи:
«Коми Республикаса Каналан Сöвет бöрйöны вит во кежлö.»;

3) нёльӧд юкӧнын «Каналан Сӧветлӧн» кывъяс вежны «Коми Республикаса Каналан Сӧветлӧн» кывъясöн;

4) квайтӧд юкӧн гижны тадзи:

«Коми Республикаса Каналан Сöветö бöрйысьӧмъяс нуӧданногсö урчитö Коми Республикаса оланпас федеральнӧй оланпастэчас серти.»;

5) сизимӧд юкӧнын «Каналан Сӧвет» кывъяс вежны «Коми Республикаса Каналан Сӧвет» кывъясöн.
2. 72 статьяын:

1) медводдза юкӧнын «Каналан Сӧвет» кывъяс вежны «Коми Республикаса Каналан Сӧвет» кывъясöн;
2) мӧд юкӧнын «Каналан Сӧвет» кывъяс вежны «Коми Республикаса Каналан Сӧвет» кывъясöн,  «урчитöм лыдысь кык коймöд юкöнысь абу этшаджыкöс» кывъяс кольны «урчитöм лыдысь кык коймöд юкöнысь абу этшаджыкöс» кывъясӧн;
3) коймӧд юкӧнса медводдза да мӧд сёрникузяын да нёльӧд юкӧнын «Каналан Сӧветлӧн» кывъяс вежны «Коми Республикаса Каналан Сӧветлӧн» кывъясöн;
4) витӧд юкӧнын «Каналан Сӧвет» да «Каналан Сöветса мукöд орган» кывъяс вежны «Коми Республикаса Каналан Сӧвет» да «Коми Республикалӧн Каналан Сӧветса мукӧд орган» кывъясöн;
5) квайтӧд юкӧнын «Каналан Сöветöн Веськöдлысьöс» да «Каналан Сöветса мукöд органöн веськöдлысьясöс» кывъяс вежны «Коми Республикаса Каналан Сöветöн Веськöдлысьöс» да «Коми Республикалӧн Каналан Сöветса мукöд органöн веськöдлысьясöс» кывъясӧн;
6) сизимӧд юкӧнын «Каналан Сӧветын» кывъяс вежны «Коми Республикаса Каналан Сӧветын» кывъясöн;
7) кӧкъямысӧд юкӧн гижны тадзи:

«Коми Республикаса Каналан Сӧвет котыртӧм, лӧсьӧдӧм, удж нуӧдӧм, налӧн уджмогъяс да кывкутӧм подуласьӧ Россия Федерацияса Оланподув вылӧ да ладмӧдсьӧ федеральнӧй оланподув оланпасъясӧн, федеральнӧй оланпасъясӧн, Коми Республикаса Оланподулӧн да на серти примитӧм Коми Республикаса оланпасъясӧн да нормативнӧй инӧда мукӧд актӧн. Коми Республикаса Каналан Сöветлöн уджаланногыс урчитсьö Коми Республикаса оланпасъясöн, Коми Республикаса Каналан Сöветлöн  Уджаланартöн, а сідзжӧ вермö индыссьыны тайö органъяс йылысь панасъясöн.
3. 73 статьяын:

1) 3 пункт гижны тадзи:

«3) индӧ Коми Республикаса Юралысьӧс бӧръянногсӧ да Коми Республикаса Юралысьӧс вештанногсӧ;»;

2) содтыны татшӧм 31 пункт:

«31) индӧ Коми Республикаса Каналан Сӧветӧ бӧрйысьӧмъяс нуӧданногсӧ, а сідзжӧ Коми Республикаса референдум инданногсӧ да сійӧс нуӧданногсӧ;»;

3) 6 пунктын «Коми Республикаса Юралысьöс вежысьяс кузя» кывъяс вежны «Коми Республикаса Веськӧдлан котырӧн Веськӧдлысь кузя» кывъясӧн.
4. 75 статьяса медводдза юкӧнын «Каналан Сöветса комитетъяслы», «Каналан Сöветöн Веськöдлысьлы», «Каналан Сӧветса комиссиялы» кывъяс вежны «Коми Республикалӧн Каналан Сöветса комитетъяслы», «Коми Республикаса Каналан Сöветöн Веськöдлысьлы», «Коми Республикалӧн Каналан Сӧветса комиссиялы» кывъясӧн;
5. 78 статьяын:

1) коймӧд юкӧнын «депутат» кыв вежны «Коми Республикалӧн Каналан Сӧветса депутат» кывъясӧн;

2) квайтӧд юкӧн киритны;

3) сизимӧд юкӧнын «Каналан Сöветса депутатъяслöн уджкöд да найöс чöвтны корöмкöд йитчöм юалöмъяс» кывъяс вежны «Коми Республикалӧн Каналан Сӧветса депутатъяслӧн уджкӧд йитчӧм юалӧмъяс» кывъясӧн.
6. 79 статьялӧн медводдза юкӧнса 1 да 3 пунктъясын «Каналан Сӧвет» кывъяс вежны «Коми Республикаса Каналан Сӧвет» кывъясӧн.

7. 80 статьяын:

1) мӧд юкӧнын «(Коми Республикалöн Веськöдлан котырса юрнуöдысьöн)» кывъяс киритны;
2) коймӧд юкӧн гижны тадзи:

«Коми Республикаса олӧмӧ пӧртысь власьт органъяс котыртӧм, лӧсьӧдӧм, удж нуӧдӧм, налӧн уджмогъяс да кывкутӧм подуласьӧ Россия Федерацияса Оланподув вылӧ да ладмӧдсьӧ федеральнӧй оланподув оланпасъясӧн, федеральнӧй оланпасъясӧн, Коми Республикаса Оланподулӧн да на серти примитӧм Коми Республикаса оланпасъясӧн да нормативнӧй инӧда мукӧд актӧн.».

8. 81 статья гижны тадзи:
«81 статья
Коми Республикаса Юралысьӧс бӧрйӧны Россия Федерацияса граждана, кодъяс олӧны Коми Республика  мутасын да кодъяслöн федеральнöй оланпас серти эм активнöй бöрйысян инöд, ставлы инмана, быдöнлы öткодь да веськыд бöрйысян инöд серти гусьöн гöлöсуйтöмöн.
Коми Республикаса Юралысьӧн вермасны лоны Россия Федерацияса гражданин, кодлӧн Россия Федерацияса Оланподув, федеральнöй оланпас серти эм пассивнӧй бӧрйысян инӧд, кодлöн абу суйöрсайса канмулöн гражданство либö сэнi олöм вылö кабала, либö Россия Федерацияса гражданинлысь суйöрсайса канму мутасын пыр олöм вылö инöд эскöдан мукöд документ да кодлы тырöма нин 30 арöс.
Коми Республикаса Юралысьӧс бӧрйӧны вит во кежлӧ да сійӧ оз вермы уджавны индӧм чинын ӧттшӧтш кык кадколастысь дырджык.

Коми Республикаса Юралысьӧс бӧръянногсӧ урчитӧ Коми Республикаса оланпас федеральнӧй оланпастэчас серти».
9. 83 статьяын  «Россия Федерацияса субъектлöн медвылыс чина мортлы (Россия Федерацияса субъектлöн канму власьт олöмö пöртысь медвылыс органса юрнуöдысьлы) федеральнöй оланпасöн» кывъяс вежны «федеральнӧй оланпасъясӧн» кывъясӧн.
10. 84 статьяын:

1) 3 пунктӧ содтыны «; видзӧдӧ Коми Республикаса Веськӧдлан котырлӧн удж бӧрся» кывъяс;
2) содтыны татшӧм 31 пункт:

«31) вермӧ веськӧдлыны Коми Республикаса Веськӧдлан котырлӧн заседаниеяс вылын;»;

3) 101 пунктӧ содтыны «, индӧм отчётъясын урчитӧ лӧсялана кадколаст вылӧ Коми Республикаса Веськӧдлан котырлӧн уджын медшӧр туйвизьяс» кывъяс;

4) 11 да 12 пунктъяс гижны тадзи:

«11) Коми Республикаса Каналан Сöветкöд сёрнитчöмöн индö чинö Коми Республикаса Веськӧдлан котырӧн Веськӧдлысьӧс, Коми Республикалöн  сьöм овмöсса  министрöс; индӧм йӧзӧс мездӧ чинысь; 
12) индӧ чинӧ да мездӧ чинысь Коми Республикаса Юралысьӧс вежысьясӧс;»;

5) содтыны татшӧм 121 пункт:

«121) Коми Республикаса Веськӧдлан котырӧн Веськӧдлысьлӧн вӧзйӧм серти индӧ чинӧ да мездӧ чинысь Коми Республикаса министръясӧс (Коми Республикалӧн сьӧм овмӧсса министр кындзи), Коми Республикаса олӧмӧ пӧртысь власьт мукӧд органса юрнуӧдысьясӧс;». 
11. 85 статьяын «, кодъясöс  быть колö пöртны олöмö Коми Республика пасьтала» кывъяс вежны «, кодъясӧс быть колӧ пӧртны олӧмӧ Коми Республикаын» кывъясӧн. 
12. 86 статьяса мӧд юкӧнын:

1) 4 пункт гижны тадзи:

«4. Россия Федерацияса Президентöн сiйöс чинысь вештöм бöрын Россия Федерацияса Президентлысь эскöмлун воштöмкöд йитöдын, ассьыс могъяссö колананог олöмö пöрттöмысь, а сiдзжö мукöддырйи да подувъяс серти, кыдзи индöма федеральнöй оланпасъясöн;»;
2) содтыны татшӧм 91 пункт:

«91) сійӧс кӧ чӧвтӧны Коми Республика мутасын пасйӧм бӧрйысьысьяс сэтшӧм подув вылын да пӧрадокын, кыдзи индӧма федеральнӧй оланпасӧн да сы серти примитӧм Коми Республикаса оланпасӧн;».

13. 861 статьяын:

1) медводдза юкӧнын «, кодлы сетöма пöртны олöмö Коми Республикаса Юралысьлысь уджмогъяс» кывъяс вежны «, кодӧс бӧрйис Коми Республикаса Юралысь» кывъяс;
2) мӧд юкӧнӧ содтыны «, лӧсьӧдны Коми Республикаса Веськӧдлан котыр, примитны Коми Республикаса Веськӧдлан котыр вештӧм йылысь решение; урчитны Коми Республикаса олӧмӧ пӧртысь власьт органлысь тэчас; индыны чинӧ да мездыны чинысь Коми Республикаса Юралысьӧс вежысьясӧс, Коми Республикаса Юралысьӧн лӧсьӧдӧм Коми Республикаса олӧмӧ пӧртысь власьт органъясӧн, канму органъясӧн юрнуӧдысьясӧс (федеральнӧй оланпасъясӧн индӧм случайяс дырйи эскöмлун воштöмкöд йитöдын индӧм йӧзӧс ас кӧсйӧм серти чинысь мездӧм кындзи)» кывъяс.

14. 87 статьяса нёльӧд юкӧнын «сыöн веськöдлöм улын» кывъяс киритны.
15. 88 да 89 статьяяс гижны тадзи:
«88 статья
Сэк, кор Коми Республикаса Юралысь кутшöмкö кадколастö (висьöм либö шойччöг вöсна) оз вермы олöмö пöртны могъяссö, найöс пöртö олöмö Коми Республикаса Веськӧдлан котырӧн Веськӧдлысь. Индӧм мортыс ас киын кутӧ Коми Республикаса Юралысьлысь став уджмогсӧ, сэтшӧм инӧд кындзи, кыдзи:
1) Коми Республикаса Каналан Сöветлысь кадысь водз уджмог дугöдöм вылö; 

2) Коми Республикаса Каналан Сöветö Коми Республикаса референдум нуöдӧм йылысь вöзйöмъяс пыртӧм вылö;

3) Коми Республикаса Веськӧдлан котыр лӧсьӧдӧм, Коми Республикаса Веськӧдлан котыр вештӧм йылысь решение примитӧм вылӧ;

4) Коми Республикаса олӧмӧ пӧртысь власьт органъяслысь тэчас индӧм вылӧ;

5) Коми Республикаска Юралысьӧс вежысьясӧс, Коми Республикаса Юралысьӧн лӧсьӧдӧм Коми Республикаса олӧмӧ пӧртысь власьт органъясӧн, канму органъясӧн юрнуӧдысьясӧс чинӧ индӧм да чинысь мездӧм вылӧ (федеральнӧй оланпасъясӧн индӧм случайяс дырйи эскöмлун воштöмкöд йитöдын индӧм йӧзӧс ас кӧсйӧм серти чинысь мездӧм кындзи). 
89 статья
Коми Республикаса Веськöдлан котыр лоö Коми Республикаса олöмö пöртысь власьтлöн пыр уджалысь медвылыс органӧн. 
Коми Республикаса Веськöдлан котыр уджалö Коми Республикаса Юралысьлöн уджмогъяс олöмö пöртан кадколастö да эновтчö аслас уджмогъясысь Коми Республикаса Юралысь водзын, кодлы сетöма уджмогъяссö выль кадколаст вылö, Коми Республикаса выль Веськöдлан котыр лöсьöдтöдз водзö уджалöмöн.

Коми Республикаса Веськöдлан котырö пырöны Коми Республикаса Веськӧдлан котырӧн Веськӧдлысь, Коми Республикаса Юралысьӧс вежысьяс, Коми Республикаса министръяс. Коми Республикаса Юралысь вермö пыртны Коми Республикаса Веськöдлан котырö мукöд йöзöс, кодъясӧс вӧзйис Коми Республикаса Веськӧдлан котырӧн Веськӧдлысь.

Коми Республикаса Юралысь примитö Коми Республикаса Веськöдлан котыр лöсьöдöм йылысь помшуöмсö сылӧн чинö пырöмсяньыс öти тöлысьысь оз сёрöнджык.

Коми Республикаса Веськӧдлан котырӧн Веськӧдлысь юрнуӧдӧ Коми Республикаса Веськӧдлан котырӧн да котыртӧ сылысь быдлунъя уджсӧ федеральнӧй оланпастэчас да Коми Республикаса оланпастэчас серти.

Мездӧны (вештӧны) кӧ чинысь Коми Республикаса Веськӧдлан котырӧн Веськӧдлысьӧс, ӧттшӧтш вештӧны Коми Республикаса Веськӧдлан котырӧс.

Коми Республикаса Веськöдлан котырлысь инöда статуссö урчитöма Коми Республикаса оланпасöн федеральнӧй оланпастэчас да Коми Республикаса оланпастэчас серти.
Коми Республикаса Веськöдлан котырлöн эмöсь юридическöй кывкутысьлöн инöдъяс, эм канпаса печат.».
16. 90 статьяса коймӧд юкӧн гижны тадзи:

«Коми Республикаса Веськöдлан котыр Россия Федерацияса Оланподув, федеральнöй оланпасъяс, Россия Федерацияса нормативнöй инöда мукӧд акт, Коми Республикаса Оланподув да Коми Республикаса оланпасъяс, Коми Республикаса нормативнöй инöда мукӧд акт подув вылö мыджсьöмöн да найöс збыльмöдöм могысь лэдзö шуöмъяс да тшöктöмъяс, кодъясöс быть колö пöртны олöмö Коми Республикаын.».
17. 93 статьяын:

1) коймӧд юкӧн киритны;

2) нёльӧд юкӧнын «сiдзжö пырö мукöд мог,» кывъяс вежны «пырӧ мог,» кывъясӧн.
18. 96 статьяса мӧд юкӧнын «Коми Республикаса Арбитражнöй Ёрдлöн, Коми Республикаса Прокурорлöн» кывъяс вежны Коми Республикаса Арбитражнöй Ёрдлöн, Коми Республикаса прокурорлöн» кывъясӧн.
19. 98 статьяса коймӧд юкӧнын «Каналан Сӧветӧ» кывъяс вежны «Коми Республикаса Каналан Сӧветӧ» кывъясöн.
20. 100 статьяса медводдза юкӧнын «прокуратуралӧн» кыв кольны «прокуратуралӧн» кывйӧн.
2 статья. Тайö Оланпасыс вынсялö сійöс официальнöя йöзöдан лунсянь, сійӧ панасъяс кындзи, кодъяс вынсялӧны мӧд урчитӧм кадколастӧ.
Тайӧ Оланпаслӧн 1 статьяын 3 пунктлӧн 3 пунктувса, 7 пунктлӧн 1 пунктувса, 10 пунктлӧн 1, 2, 4 да 5 пунктувса, 14 пунктса, 15 пунктса панасъяс вынсялӧны Коми Республикаса Юралысьӧс чинӧ индӧм лунсянь, кодӧс бӧръясны тайӧ Оланпас вынсялӧм лун бӧрын.

Коми Республикаса Юралысьӧс медводдза бӧрйысьӧмъяссӧ нуӧдӧны федеральнӧй оланпасъясӧн урчитӧм кадколастӧ.

Тайӧ Оланпаслӧн 1 статьяын 1 пунктлӧн 2 пунктувса панасъясӧн вӧдитчӧны Коми Республикаса Каналан Сӧвет серти, кодӧс бӧръясны тайӧ Оланпас вынсялӧм бӧрын. 
Коми Республикаса Юралысь                                                                В.М. Гайзер
Сыктывкар

2012 вося лӧддза-номъя тӧлысь 23 лун

39-РЗ №  

